
Izquierda-Ezkerra parlamentu-taldeko kide Txema Mauleón Echeverría jaunak, Legebiltzarreko Erregelamenduaren babesean, honako mozioa aurkeztu du, Osoko Bilkuran eztabaidatu eta bozka dadin. Mozioaren bidez, Nafarroako Gobernua premiatzen da Lanbide arteko Gutxieneko Soldatatik beherako pentsio guztiak osa ditzan.
Zioen azalpena
Gizarte Politiketako kontseilariak honako informazio hau eman zigun, Lanbide arteko Gutxieneko Soldatatik beherako pentsioei buruzko informazioa eskatu genionean:
– Lanbide arteko Gutxieneko Soldatatik beherako edozein pentsio-mota duten pertsonen kopuruari buruzko informazioa ez dagoela sistematizatuta –pentsio-moten arabera, modu agregatuan landu ahal izateko– Nafarroako Tributu Ogasunaren erregistroetan.
– Aurreko puntuan adierazitakoa kontuan hartuta, Nafarroako Tributu Ogasunetik ezin dela jakin Nafarroako Gobernuari zer kostu ekarriko liokeen Lanbide arteko Gutxieneko Soldatatik beherako alargun-pentsioak dituztenek kobratzen dutenaren gisako osagarri bat paratzeak, Lanbide arteko Gutxieneko Soldatatik beherako edozein pentsio-mota duten pentsiodun guztientzat halakorik ezarriz gero.
Gainera, aipatu behar da Lanbide arteko Gutxieneko Soldatatik beherako alargun-pentsioaren osagarriarengatiko PFEZeko kenkaria kalkulatzeko (PFEZaren gaineko Foru Legearen Testu Bateginaren 68. artikulua eta 127/2003 Foru Dekretua, kenkariak aldez aurretik ordaintzeko prozedura arautzen duena) Nafarroako Zerga Ogasunak baduela "190" ereduan sartzen den informazioa, gehi beharrezkoa den informazio osagarria, xede horrekin espresuki eskatzen diena Gizarte Segurantzaren Institutu Nazionalari eta alarguntza-pentsioak ordaintzeko eskumena duten gainerako entitateei.
Nafarroako Gobernuak alargun-pentsioetarako osagarrian izandako gastua, ezarri zenetik orain arte, eta 2014ko aurreikuspena, ondotik datorren koadroan agertzen dira.
	Alarguntza-osagarriak
	

	Urtea
	Zenbatekoa

	2003
	1.279.380,48

	2004
	11.430.562,77.

	2005
	3.562.145,57

	2006
	1.043.152,54

	2007
	8.902.359,57

	2008
	7.607.094,79

	2009
	7.335.541,14

	2010
	5.526.786,54

	2011
	3.936.683,97

	2012
	1.579.694,74

	2013
	1.753.792,19

	2014rako estimazioa
	1.534.979,16


Alargun-pentsioetarako osagarriarengatiko PFEZeko kenkariak, osagarria ezarri zenetik orain arte, eta 2014rako aurreikuspena, ondotik datorren koadroan agertzen dira.
	PFEZeko kenkaria, alargun-pentsioen osagarria dela-eta


	ALDEZ AURRETIK ordaindutako zenbatekoa
	Aitorpenetan APLIKATUTAKO zenbatekoa

	2003. urtea
	2003a
2003an aurkeztutako aitorpenak
	Indarrean ez daudenak

	2004a
	PFEZ/2003
2004an aurkeztutako aitorpenak
	404.573,75

	2005a
	PFEZ/2004
2005ean aurkeztutako aitorpenak
	558.797,00

	2006a
	PFEZ/2005
2006an aurkeztutako aitorpenak
	667.635,53

	2007a
	PFEZ/2006
2007an aurkeztutako aitorpenak
	314.510,91

	2008a
	PFEZ/2007
2008an aurkeztutako aitorpenak
	2.444.980,34

	2009a
	PFEZ/2008
2009an aurkeztutako aitorpenak
	2.346.364, 72

	2010a
	PFEZ/2009
2010ean aurkeztutako aitorpenak
	2.540.109,88

	2011
	PFEZ/2010
2011n aurkeztutako aitorpenak
	2.140.626,53

	2012a
	PFEZ/2011
2012an aurkeztutako aitorpenak
	1.650.326,35

	2013. urtea
	PFEZ/2012
2013an aurkeztutako aitorpenak
	973.008,05

	2014ko estimazioa
	PFEZ/2013
2014an aurkeztuko diren aitorpenak
	1.089.843,20


2004. urtetik gaur egunera arte ikus daitekeenez, alargun-pentsioak Nafarroako Aurrekontu Orokorraren kargura Lanbide arteko Gutxieneko Soldataraino osatzeak askoz gastu txikiagoa ekartzen du gaur egun, batez ere gutxieneko pentsioak igo direlako eta Lanbide arteko Gutxieneko Soldata hainbat aldiz izoztu delako.
Gainera, gaur egun alargun-pentsioez gain badaude bestelako pentsio batzuk LGS baino txikiagoak direnak, baina, ikusi dugunez, Nafarroako Gobernuak ez daki zer zenbatekoa duten ezta funts publikoei zer kostu ekarriko liekeen ere Nafarroak LGS baino txikiagoa den pentsio oro zenbateko horretaraino osatzeak.
Gure ustez, bidezkoa da osasun edo adin kontuak direla-eta lanean sartzeko egoeran ez dauden guztiek, eta ez bakarrik alargun-pentsioak jasotzen dituztenek, kobratzea LGSren pareko gutxieneko zenbateko bat, pentsio gisa, eta, horrenbestez, alargun-pentsioen gaur eguneko osagarria hedatzea LGStik beherako pentsioa duten guztiei. 
Horregatik guztiagatik, Nafarroako Parlamentuak erabaki du:
1. Nafarroako Gobernua premiatzea azter dezan zenbat diren Nafarroan LGStik beherako pentsioa duten pertsonak eta zer kostu ekarriko lukeen pentsio horiek  Nafarroako Aurrekontu Orokorren kargura LGSrekin parekatzea, gaur egun alargun-pentsioekin egiten den bezala.
2. Nafarroako Gobernua premiatzea foru lege proiektu bat igor dezan, Lanbide arteko Gutxieneko Soldatatik beherako pentsioak osatzeari buruzkoa, horrela gaurko alargun-pentsioen osagarria LGStik beherako pentsioa duten pertsona guztiei hedatzeko.
3. Foru Lege proiektu horrekin batera plan bat egon dadila, osagarri hori arian-arian aplikatzeko horren xede izan daitezkeen pertsonei, 1. puntuan eskatzen den azterlanean ondorioztatzen diren kostuaren eta hura jasotzeko ahalmenaren arabera.
Iruñean, 2014ko apirilaren 29an
Foru parlamentaria: Txema Mauleón Echeverría
